
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ম্যালেরিয়া।
১৫


হইতে পারে। যদি কোন জল প্রণালী রূদ্ধ হয় বা করা যায় উহার জল স্রোত প্রবাহিত হইতে না পাইয়া নিকটব র্ত্ত স্থান সকলকে আদ্র অর্থাৎ স্যাঁতসেতিয়া করিতে পারে এবং এমন দেখা হইয়াছে যে ইহা দ্বারা তত্তৎ স্থানে জ্বর উৎপন্ন হইয়াছে। আমি পূর্ব্বে বলিয়াছি যে গথ জাতিরা রোম নগর আক্রমণ করিয়া উহার রাজকীয় প্রাসাদ ও অপর সকল অট্টালিকা নষ্ট করে। টাইবর নদীর সেতু ভঙ্গ এবং জলও মল প্রণালী সকল রুদ্ধ করিয়া ফেলে। এজন্য ঐ মহানগরীতে বর্ষান্তে সংক্রামক জ্বর উপস্থিত হয়। জল প্রণালী অবরূদ্ধ হওয়া যে ম্যালেরিয়ার একটী কারণ তাহা স্বীকার করিতে হইবে।

 বোধ হয় ভূমির সাময়িক রাসায়নিক ও সূক্ষ্ম গঠনাকৃতির (chemical and structural composition of the earth) সহিত ম্যালেরিয়ার বিশেষ কোন সম্বন্ধ আছে। ভূমির গঠনের কিরূপ অবস্থা হইলে ম্যালেরিয়া উৎপন্ন হয় তাহা আমরা জানি না। এরূপ দৃষ্টান্ত দেখান যাইতে পারা যায়, যে ভূমির গঠন প্রভেদে (dissimilarity in the Geological constitution of the earth) নানাবিধ ভিন্ন ভিন্ন পীড়া উপস্থিত হয়। আল্প্স এবং পিরানিজপর্ব্বত বাসীদিগের অনেকেরই গলগণ্ড এবং কৃটিনিজ্ম (Cretinism) দেখিতে পাওয়া যায়। এই পর্ব্বতদ্বয় যে পরমাণুতে নির্ম্মিত হিমালয়ের ও কিয়দংশ তাহাতেই নির্ম্মিত। এই জন্য হিমালয়ের ঐ রূপ স্থানে গলগণ্ড ও

				 এই পাতা শেষ সম্পাদিত হয়েছে ০৪:৫৬টার সময়, ২৭ ডিসেম্বর ২০২৩ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

